
AZƏRBAYCAN RESPUBLİKASI NAZİRLƏR KABİNETİNİN QƏRARI
№ 316          Bakı şəhəri, 31 avqust 2020-ci il 

“Vergi orqanları işçilərinin sosial 
müdafiəsinin gücləndirilməsi, vergi 
orqanlarının maddi-texniki baza-
sının möhkəmləndirilməsi, vergi 
sahəsində elmi-texniki potensialın 
artırılması məqsədi ilə Azərbaycan 
Respublikası Vergilər Nazirliyinin he-
sabına köçürülən vəsaitdən istifadə 
Qaydası”nın təsdiq edilməsi barədə” 
Azərbaycan Respublikası Nazirlər 
Kabinetinin 2017-ci il 17 oktyabr ta-
rixli 442 nömrəli Qərarında dəyişiklik 
edilməsi haqqında

“Azərbaycan Respublikasının Əmək 
Məcəlləsində, Torpaq Məcəlləsində, 
Vergi Məcəlləsində, Gömrük 
Məcəlləsində və Şəhərsalma və Tikinti 
Məcəlləsində dəyişiklik edilməsi haq-
qında” Azərbaycan Respublikasının 
2020-ci il 1 may tarixli 72-VIQD nömrəli 
Qanununun tətbiqi və Azərbaycan 
Respublikası Prezidentinin “Azərbaycan 
Respublikası Vergi Məcəlləsinin təsdiq 
edilməsi, qüvvəyə minməsi və bununla 
bağlı hüquqi tənzimləmə məsələləri 
haqqında” Azərbaycan Respublika-
sı Qanununun və bu Qanunla təsdiq 
edilmiş Azərbaycan Respublikası Vergi 
Məcəlləsinin tətbiq edilməsi barədə” 
2000-ci il 30 avqust tarixli 393 nömrəli, 
“Azərbaycan Respublikasının Vergi 
Məcəlləsində dəyişiklik edilməsi haq-
qında” Azərbaycan Respublikasının 
2019-cu il 12 iyul tarixli 1648-VQD 
nömrəli Qanununun tətbiqi və həmin 
Qanunun tətbiqi ilə əlaqədar bir sıra 
məsələlərin tənzimlənməsi barədə” 
2019-cu il 21 avqust tarixli 814 nömrəli, 
“Azərbaycan Respublikasının Vergi 
Məcəlləsində dəyişiklik edilməsi haqqın-
da” Azərbaycan Respubli-kasının 2019-
cu il 29 noyabr tarixli 1704-VQD nömrəli 
Qanununun tətbiqi və həmin Qanunun 
tətbiqi ilə əlaqədar bir sıra məsələlərin 
tənzimlənməsi barədə” 2019-cu il 25 de-
kabr tarixli 902 nömrəli və “Azərbaycan 
Respublikası Gömrük Məcəlləsinin 
təsdiq edilməsi haqqında” Azərbaycan 
Respublikası Qanununun tətbiqi barədə” 
2011-ci il 15 sentyabr tarixli 499 nömrəli 
fərmanlarında dəyişiklik edilməsi haq-
qında” Azərbaycan Respublikası Pre-
zidentinin 2020-ci il 22 may tarixli 1035 
nömrəli Fərmanının icrasını təmin etmək 
məqsədilə Azərbaycan Respublikasının 
Nazirlər Kabineti qərara alır:

“Vergi orqanları işçilərinin sosial 
müdafiəsinin gücləndirilməsi, vergi 
orqanlarının maddi-texniki bazasının 
möhkəmləndirilməsi, vergi sahəsində 
elmi-texniki potensialın artırılması 
məqsədi ilə Azərbaycan Respublikası 
Vergilər Nazirliyinin hesabına köçürülən 
vəsaitdən istifadə Qaydası”nın təsdiq 
edilməsi barədə” Azərbaycan Respub-
likası Nazirlər Kabinetinin 2017-ci il 17 

oktyabr tarixli 442 nömrəli Qərarında 
(Azərbaycan Respublikasının Qanun-
vericilik Toplusu, 2017, № 10, maddə 
1904; 2018, № 3, maddə 587, № 9, 
maddələr 1927, 1938; 2019, № 5, 
maddə 976) aşağıdakı dəyişikliklər 
edilsin:

1. Adında və 1-ci hissəsində “Vergi 
orqanları işçilərinin sosial müdafiəsinin 
gücləndirilməsi, vergi orqanlarının mad-
di-texniki bazasının möhkəmləndirilməsi, 
vergi sahəsində elmi-texniki potensia-
lın artırılması məqsədi ilə Azərbaycan 
Respublikası Vergilər Nazirliyinin” 
sözləri “Azərbaycan Respublikası 
İqtisadiyyat Nazirli-yinin işçilərinin sosial 
müdafiəsinin gücləndirilməsi, maddi-
texniki bazasının möhkəmləndirilməsi 
və elmi-texniki potensialının artırıl-ması 
məqsədilə Azərbaycan Respublikası 
İqtisadiyyat Nazirliyinin” sözləri ilə əvəz 
edilsin. 

2. 3-cü hissədə “Vergilər Nazirliyi” 
sözləri “İqtisadiyyat Nazirliyi” sözləri ilə 
əvəz edilsin. 

3. Həmin Qərarla təsdiq edil-
miş “Vergi orqanları işçilərinin sosial 
müdafiəsinin gücləndirilməsi, vergi 
orqanlarının maddi-texniki bazasının 
möhkəmləndirilməsi, vergi sahəsində 
elmi-texniki potensialın artırılması 
məqsədi ilə Azərbaycan Respublikası 
Vergilər Nazirliyinin hesabına köçürülən 
vəsaitdən istifadə Qaydası” üzrə:

3.1. adında “Vergi orqanla-
rı işçilərinin sosial müdafiəsinin 
gücləndirilməsi, vergi orqanlarının mad-
di-texniki bazasının möhkəmləndirilməsi, 
vergi sahəsində elmi-texniki potensialın 
artırılması məqsədi ilə Azərbaycan 
Respublikası Vergilər Nazirliyinin” 
sözləri “Azərbaycan Respublikası 
İqtisadiyyat Nazirliyinin işçilərinin sosial 
müdafiəsinin gücləndirilməsi, maddi-
texniki bazasının möhkəmləndirilməsi 
və elmi-texniki potensialının artırılması 
məqsədilə Azərbaycan Respublikası 
İqtisadiyyat Nazirliyinin” sözləri ilə əvəz 
edilsin;

3.2. 1.1-ci bənddə “vergi orqan-
ları işçilərinin sosial müdafiəsinin 
gücləndirilməsi, həmçinin vergi or-
qanlarının maddi-texniki bazasının 
möhkəmləndirilməsi, vergi sahəsində 
elmi-texniki potensialın artırılması 
məqsədi ilə vergi orqanları tərəfindən 
tətbiq edilən və dövlət büdcəsinə 
daxil olan maliyyə sanksiyalarından 
Azərbaycan Respublikası Vergilər Nazir-
liyinin (bundan sonra – Vergilər Nazir-
liyi)” sözləri “Azərbaycan Republikası 
İqtisadiyyat Nazirliyinin (bundan sonra 
– İqtisadiyyat Nazirliyi) işçilərinin sosial 
müdafiəsinin gücləndirilməsi, maddi-
texniki bazasının möhkəmləndirilməsi 
və elmi-texniki potensialının artırılması 
məqsədilə vergi orqanları tərəfindən 

tətbiq edilən və dövlət büdcəsinə 
daxil olan maliyyə sanksiyalarından və 
məhkəmənin qərarı ilə müsadirə edilmiş 
aksiz markası olmayan və ya saxta 
aksiz markaları ilə markalanmış malla-
rın satışından İqtisadiyyat Nazirliyinin” 
sözləri ilə əvəz edilsin;

3.3. 1.2-ci (hər iki halda), 1.5-ci, 
1.6-cı bəndlərdə, 2.3-cü bəndin ikin-
ci cümləsində, 2.4-cü bəndin birinci 
cümləsində, 2.5-ci, 2.7-ci bəndlərdə, 
3.2.5-ci, 3.2.7-ci yarımbəndlərdə ismin 
müvafiq hallarında “Vergilər Nazirliyi” 
sözləri “ismin müvafiq hallarında “İqtisa-
diyyat Nazirliyi” sözləri ilə əvəz edilsin;

3.4. 2.1-ci bəndin birinci cümləsinə 
“vəsaitin” sözündən əvvəl “maliyyə 
sanksiyalarından” sözləri əlavə edilsin;

3.5. 3.1-ci bənddə “vergi orqanlarının 
işçilərinin” sözləri “İqtisadiyyat Nazirliyi-
nin işçilərinin (bundan sonra – işçilər)” 
sözləri ilə əvəz edilsin; 

3.6. 3.1.4-cü, 3.1.5-ci, 3.1.9-cu 
yarımbəndlərdə “vergi orqanlarının 
işçiləri” sözləri və 3.1.6-cı, 3.1.7-ci 
yarımbəndlərdə “vergi orqanı işçilərinə” 
sözləri ismin müvafiq hallarında “işçilər” 
sözü ilə əvəz edilsin; 

3.7. 3.1.8-ci yarımbənddə “vergi 
orqanlarının xidmət heyətinə” sözləri 
“işçilərə” sözü ilə əvəz edilsin;

3.8. 3.2-ci bənddə “Vergi orqanla-
rının” sözləri “İqtisadiyyat Nazirliyinin” 
sözləri ilə, “vergi sahəsində elmi-texniki 
potensialın” sözləri “elmi-texniki potensi-
alının” sözləri ilə əvəz edilsin və 3.2.3-
cü yarımbənddən “vergi sahəsində” 
sözləri çıxarılsın;

3.9. 4.1-ci və 4.2-ci bəndlərdə “Vergi 
orqanlarının işçilərinin” sözləri “İşçilərin” 
sözü ilə əvəz edilsin; 

3.10. 4.3-cü bənddə “vergilər naziri” 
sözləri “iqtisadiyyat naziri” sözləri ilə 
əvəz edilsin; 

3.11. həmin Qaydaya əlavə üzrə:
3.11.1. yuxarı sağ küncündə “Vergi 

orqanları işçilərinin sosial müdafiəsinin 
gücləndirilməsi, vergi orqanlarının mad-
di-texniki bazasının möhkəmləndirilməsi, 
vergi sahəsində elmi-texniki potensia-
lın artırılması məqsədi ilə Azərbaycan 
Respublikası Vergilər Nazirliyinin” 
sözləri “Azərbaycan Respublikası 
İqtisadiyyat Nazirliyinin işçilərinin sosial 
müdafiəsinin gücləndirilməsi, maddi-
texniki bazasının möhkəmləndirilməsi 
və elmi-texniki potensialının artırılması 
məqsədilə Azərbaycan Respublikası 
İqtisadiyyat Nazirliyinin” sözləri ilə əvəz 
edilsin;

3.11.2. “Vergilər Nazirliyi” sözləri 
“İqtisadiyyat Nazirliyi” sözləri ilə və 
“Vergilər Nazirliyinin” sözləri “İqtisadiy-
yat Nazirliyinin” sözləri ilə əvəz edilsin. 

Əli ƏSƏDOV 
Azərbaycan Respublikasının Baş Naziri

“Azərbaycan Respublikası Nazirlər Kabinetinin iş qaydası”nın 
və “Azərbaycan Respublikası Nazirlər Kabinetinin Aparatı 

haqqında Əsasnamə”nin təsdiq edilməsi barədə” Azərbaycan 
Respublikası Prezidentinin 2017-ci il 10 oktyabr tarixli  
1627 nömrəli Fərmanında dəyişiklik edilməsi haqqında 

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq, “Azərbaycan Respubli-
kası Nazirlər Kabinetinin fəaliyyətinin 
təkmilləşdirilməsi və Azərbaycan Respubli-
kası Prezidentinin “Azərbaycan Respublika-
sının Nazirlər Kabineti Aparatının struktu-
runun təsdiq edilməsi haqqında” 2017-ci il 
23 avqust tarixli 1583 nömrəli və 2018-ci 
il 17 may tarixli 76 nömrəli fərmanlarında 
dəyişiklik edilməsi barədə” Azərbaycan 
Respublikası Prezidentinin 2019-cu il 21 
noyabr tarixli 860 nömrəli Fərmanının icrası 
ilə əlaqədar qərara alıram:

“Azərbaycan Respublikası Nazirlər 
Kabinetinin iş qaydası”nın və “Azərbaycan 
Respublikası Nazirlər Kabinetinin Aparatı 
haqqında Əsasnamə”nin təsdiq edilməsi 
barədə” Azərbaycan Respublikası Prezi-
dentinin 2017-ci il 10 oktyabr tarixli 1627 
nömrəli Fərmanında (Azərbaycan Respub-
likasının Qanunvericilik Toplusu, 2017, № 
10, maddə 1794) aşağıdakı dəyişikliklər 
edilsin:

1. Həmin Fərmanla təsdiq edilmiş 
“Azərbaycan Respublikası Nazirlər Kabine-
tinin iş qaydası” üzrə: 

1.1. 1.4-cü bənddən “, bir qayda olaraq,” 
sözləri çıxarılsın;

1.2. 1.7-ci bəndə “publik hüquqi 
şəxslərə” sözlərindən sonra “, qeyri-kom-
mersiya hüquqi şəxslərinə” sözləri əlavə 
edilsin;

1.3. 1.8-ci bəndin birinci cümləsinə 
“Nazirlər Kabineti” sözlərindən sonra 
“Azərbaycan Respublikası qanunlarının,” 
sözləri əlavə edilsin;

1.4. 2.1-ci bənddən “, müşavirələrin” 
sözü çıxarılsın;

1.5. 3.3-cü bəndin birinci cümləsinə 
birinci halda “Nazirlər Kabinetinin” 
sözlərindən əvvəl “iclasda iştirak edəcək” 
sözləri əlavə edilsin;

1.6. 3.5-ci bəndə aşağıdakı məzmunda 
ikinci cümlə əlavə edilsin və ikinci – üçüncü 
cümlələr müvafiq olaraq üçüncü – dördüncü 
cümlələr hesab edilsin:

“Azərbaycan Respublikası Preziden-
tinin sədrlik etdiyi hallar istisna olmaqla, 
Nazirlər Kabinetinin iclasında gündəlikdəki 
məsələyə aidiyyəti olan Nazirlər Kabineti-
nin üzvləri iştirak edirlər.”; 

1.7. 3.9-cu bənddə “Nazirlər Kabineti” 
sözləri “Nazirlər Kabinetinin, bu Qaydanın 
3.5-ci bəndi nəzərə alınmaqla iclasda iştirak 
edəcək” sözləri ilə əvəz edilsin;

1.8. 3.10-cu bəndin birinci cümləsinə 
“iclasında” sözündən sonra “iştirak edən” 
sözləri əlavə edilsin;

1.9. 3.19-cu bəndə “tapşırığı ilə” 
sözündən sonra “və ya Baş Nazirin 
təşəbbüsü ilə” sözləri əlavə edilsin;

1.10. 5.1-ci bəndə “icrasının təşkili” 
sözlərindən sonra “, həmçinin Nazirlər 
Kabinetinin aktlarının, mərkəzi icra 
hakimiyyəti orqanlarının normativ hüquqi 
aktlarının və normativ xarakterli aktların 
Azərbaycan Respublikasının qanunlarına 
və Azərbaycan Respublikası Prezidenti-
nin aktlarına uyğunlaşdırılması” sözləri, 
“rəhbərinə,” sözündən sonra “Nazirlər 
Kabineti Aparatının struktur bölmələrinin 

rəhbərlərinə,” sözləri əlavə edilsin;
1.11. 5.11-ci bəndin birinci cümləsinə 

“orqanın” sözündən sonra “(qurumun)” sözü 
əlavə olunsun və həmin bəndə aşağıdakı 
məzmunda üçüncü cümlə əlavə edilsin:

“Tapşırığın icrası ilə bağlı icraçılar ara-
sında fikir ayrılığı olduqda, bu Əsasnamənin 
6.4 – 6.7-ci bəndlərinin müddəaları tətbiq 
edilir.”;

1.12. 5.12-ci bənd aşağıdakı redaksiyada 
verilsin:

“5.12. Azərbaycan Respublikası 
Prezidentinin Nazirlər Kabinetinə verdiyi 
tapşırığın icrası ilə bağlı Baş Nazir və ya 
onun müavinləri tərəfindən müəyyən edilən 
əsas icraçı hazırladığı təklifləri həmin 
tapşırığın icrası məqsədilə Nazirlər Kabine-
tinin qəbul etdiyi aktlarda, habelə Baş Nazir 
və ya onun müavinlərinin müəyyən etdiyi 
icra müddətində Baş Nazirə və ya onun 
müavinlərinə təqdim edir.”; 

1.13. 6.5-ci bənddə “və dövlətin hüquqi 
şəxsinin (şəxslərinin) nümayəndələrinin” 
sözləri “, dövlətin hüquqi şəxsinin 
(şəxslərinin) və digər aidiyyəti qurum-
ların rəhbərlərinin (müavinlərinin) və ya 
nümayəndələrinin” sözləri ilə əvəz edilsin;

1.14. 6.6-cı bənddə “bu barədə” 
sözlərindən sonra “Baş Nazirin müavini 
və ya Nazirlər Kabineti Aparatının rəhbəri 
tərəfindən” sözləri əlavə edilsin;

1.15. 7.3-cü bəndin üçüncü cümləsində 
“və qeyri-hökumət təşkilatlarının” sözləri 
“, qeyri-hökumət təşkilatlarının və digər 
qurumların” sözləri ilə əvəz edilsin;

1.16. 12.2-ci bənddən “həftənin 
müəyyən günlərində” sözləri çıxarılsın.

2. Həmin Fərmanla təsdiq edilmiş 
“Azərbaycan Respublikası Nazirlər Kabine-
tinin Aparatı haqqında Əsasnamə” üzrə: 

2.1. 1.1-ci bənddə “kateqoriyalı” sözü 
“kateqoriya” sözü ilə əvəz edilsin;

2.2. 1.3-cü bəndə “orqanları” sözündən 
sonra “və digər dövlət orqanları (qurumla-
rı)” sözləri əlavə edilsin; 

2.3. 3.0.4-cü yarımbəndə “layihələrini” 
sözündən sonra “, həmçinin barəsində mü-
vafiq aktların qəbul edilməsi tələb olunma-
yan məsələlərlə bağlı təklifləri” sözləri əlavə 
edilsin;

2.4. aşağıdakı məzmunda 3.0.4-1-ci 
yarımbənd əlavə edilsin:

“3.0.4-1. Azərbaycan Respublikası 
Nazirlər Kabinetinin aktlarının, mərkəzi icra 
hakimiyyəti orqanlarının normativ hüquqi 
aktlarının və normativ xarakterli aktların 
Azərbaycan Respublikasının qanunlarına 
və Azərbaycan Respublikası Prezidentinin 
aktlarına uyğunlaşdırılmasını təmin etmək;”;

2.5. 3.0.7-ci yarımbəndə “Prezidentinin” 
sözündən sonra “Nazirlər Kabinetinə həvalə 
etdiyi vəzifələrin” sözləri əlavə edilsin;

2.6. 3.0.12-ci yarımbəndə birinci halda 
“Nazirlər Kabinetinin” sözlərindən əvvəl 
“iclasda iştirak edəcək” sözləri əlavə edilsin;

2.7. 3.0.16-cı yarımbəndə birinci halda 
“Azərbaycan Respublikası Prezidentinin” 
sözlərindən əvvəl “Azərbaycan Respublikası 
qanunlarının,” sözləri əlavə edilsin;

2.8. 3.0.18-ci yarımbəndə “maliyyə,” 
sözündən sonra “hüquqi,” sözü əlavə 
edilsin;

2.9. 3.0.33-cü yarımbəndə “internet 
saytının” sözlərindən sonra “və sosial 
şəbəkələrdəki səhifələrinin” sözləri, “sayt-
da” sözündən sonra “və sosial şəbəkələrdəki 
səhifələrdə” sözləri əlavə edilsin;

2.10. 4.0.3-cü yarımbəndə “layihələrini” 
sözündən sonra “, habelə barəsində müvafiq 
aktların qəbul edilməsi tələb olunmayan 
məsələlərə dair təkliflər” sözləri əlavə 
edilsin;

2.11. 4.0.5-ci yarımbəndə “qeyri-
hökumət təşkilatları” sözlərindən əvvəl “Baş 
Nazirin razılığı və ya tapşırığı ilə” sözləri 
əlavə edilsin;

2.12. 4.0.11-ci yarımbəndə “yaxşılaşdı-
rılması” sözündən sonra “və onların təltif 
edilməsi” sözləri əlavə edilsin; 

2.13. 5.8-ci bənd aşağıdakı redaksiyada 
verilsin:

“5.8. Nazirlər Kabineti Aparatının 
rəhbərinin iki müavini vardır. Nazirlər 
Kabineti Aparatının rəhbərinin müavinləri 
Nazirlər Kabineti Aparatının rəhbəri 
tərəfindən onlara həvalə olunmuş vəzifələri 
yerinə yetirirlər və buna görə şəxsən 
məsuliyyət daşıyırlar.”;

2.14. 5.9.1-ci yarımbənddə “müavini-
nin” sözü “müavinlərinin” sözü ilə əvəz 
edilsin;

2.15. 5.9.5-ci yarımbəndə “verilməsi” 
sözündən sonra “, həmçinin razılaşdırılma-
sı” sözləri əlavə edilsin;

2.16. 5.9.7-ci yarımbənddə “daxili 
strukturunu” sözləri “ştat cədvəlini” sözləri 
ilə, “habelə ştat cədvəlini” sözləri “təsdiq 
edilmiş ştat cədvəli” sözləri ilə əvəz edilsin;

2.17. 5.9.9-cu yarımbəndə “Prezidenti-
nin” sözündən sonra “Nazirlər Kabinetinə 
həvalə etdiyi vəzifələrin, habelə” sözləri 
əlavə edilsin;

2.18. 5.9.12-ci yarımbənd aşağıdakı 
redaksiyada verilsin:

“5.9.12. Nazirlər Kabineti Aparatının 
struktur bölmələri tərəfindən Baş Nazirə və 
onun müavinlərinə təqdim edilən hüquqi 
aktların layihələrinə və digər sənədlərə viza 
verir;”;

2.19. 5.9.15-ci yarımbənd aşağıdakı 
redaksiyada verilsin:

“5.9.15. Baş Nazirin tapşırığı, habelə 
Nazirlər Kabineti Aparatının müvafiq 
struktur bölmələrinin müraciətləri əsasında 
mərkəzi icra hakimiyyəti orqanlarının, yerli 
icra hakimiyyəti orqanlarının, dövlətin 
hüquqi şəxslərinin, habelə digər aidiyyəti 
qurumların rəhbərlərinin (müavinlərinin) və 
ya nümayəndələrinin iştirakı ilə müzakirə 
aparır;”;

2.20. 5.10-cu bənddə “onun 
səlahiyyətlərini Nazirlər Kabineti Aparatı-
nın rəhbərinin” sözləri “Nazirlər Kabineti 
Aparatının rəhbərinin səlahiyyətlərini onun 
müəyyən etdiyi” sözləri ilə əvəz edilsin.

İlham ƏLIYEV 
Azərbaycan Respublikasının Prezidenti

Bakı şəhəri, 28 avqust 2020-ci il

Azərbaycan Respublikası  
Prezidentinin 2020-ci il 2 sentyabr tarixli 

Sərəncamına Əlavə

Ağsu, Şamaxı, Şabran və Yevlax 
rayonlarında qazılması nəzərdə 
tutulan subartezian quyularının 

yaşayış məntəqələri üzrə 
bölgüsünə dair siyahı

Sıra
№-si

Rayonun, 
şəhərin 

adı

Quyuların 
sayı, ədəd 

Yaşayış məntəqələrinin adı Əhalinin 
sayı, 
nəfər

1. Ağsu 3 Qaraqaşlı kəndi 1810
Qaraqoyunlu kəndi 1665
Rəhimağalı kəndi 136

2. Şamaxı 4 Çuxuryurd kəndi 1144
İkinci Çaylı kəndi 551
Məlhəm kəndi 1484
Mirikənd kəndi 1198

3. Şabran 3 Aygünlü kəndi 1157
Padar kəndi 581
Şabran şəhəri 25469

4. Yevlax 7 Hacımahmudlu kəndi 631
Qaramanlı kəndi 853
Qaraməmmədli kəndi 2064
Malbinəsi kəndi (2 quyu) 2570
Nəmirli kəndi 389
Rüstəmli kəndi 976

Cəmi 17 16 42 678

Ağsu, Şamaxı, Şabran və Yevlax 
rayonlarında əkin sahələrinin 
suvarma suyu ilə təminatının 

yaxşılaşdırılmasına və əhalinin içməli 
suya tələbatının ödənilməsinə dair 

əlavə tədbirlər haqqında

Azərbaycan Respublikası 
Prezidentinin Sərəncamı

Azərbaycan Respublikası Konstitusiyasının 109-cu 
maddəsinin 32-ci bəndini rəhbər tutaraq qərara alıram:

1.  Ağsu, Şamaxı, Şabran və Yevlax rayonlarının əhalisi 
42678 nəfər olan 16 yaşayış məntəqəsində (siyahı əlavə olu-
nur) əkin sahələrinin və əkin üçün istifadə olunan həyətyanı 
torpaq sahələrinin suvarma suyu ilə təminatının yaxşılaşdırıl-
ması, habelə əhalinin içməli suya tələbatının ödənilməsi üçün 
17 ədəd subartezian quyusunun layihələndirilməsi və qazılma-
sı məqsədilə “Azərbaycan Respublikasının 2020-ci il dövlət 
büdcəsində dövlət əsaslı vəsait qoyuluşu (investisiya xərcləri) 
üçün nəzərdə tutulan vəsaitin bölgüsü”ndə Azərbaycanın 
rayonlarında su təchizatının yaxşılaşdırılması məqsədilə su-
bartezian quyularının qazılması üçün göstərilmiş vəsaitin 1,19 
milyon (bir milyon bir yüz doxsan min) manatı Azərbaycan 
Meliorasiya və Su Təsərrüfatı Açıq Səhmdar Cəmiyyətinə 
ayrılsın.

2. Azərbaycan Respublikasının Maliyyə Nazirli-
yi bu Sərəncamın 1-ci hissəsində göstərilən məbləğdə 
maliyyələşməni təmin etsin.

3. Azərbaycan Respublikasının Nazirlər Kabineti bu
Sərəncamdan irəli gələn məsələləri həll etsin.

İlham ƏLIYEV 
Azərbaycan Respublikasının Prezidenti

Bakı şəhəri, 2 sentyabr 2020-ci il

Prezident İlham Əliyev Yunanıstanın Azərbaycanda 
yeni təyin olunmuş səfirinin etimadnaməsini qəbul edib 

(əvvəli 1-ci səhifədə)

Toxunmaq istədiyim sonuncu məsələ 
Türkiyə və Yunanıstan arasında Şərqi 
Aralıq dənizi regionunda bu yaxınlarda 
baş verən gərginlikdir. Sizə deyə bilərəm 
və bu sirr deyil ki, Türkiyə təkcə bizim 
dost və tərəfdaşımız yox, bizim üçün 
qardaş ölkədir. Biz heç bir tərəddüd 
etmədən Türkiyəni dəstəkləyirik və 
bütün hallarda dəstəkləyəcəyik. Biz eyni 
dəstəyi türk qardaşlarımızdan da görürük. 
Onlar Azərbaycanı bütün məsələlərdə 
dəstəkləyirlər və biz onları bütün 
məsələlərdə dəstəkləyirik, o cümlədən 
Şərqi Aralıq dənizində kəşfiyyat məsələsi 
ilə bağlı. Mən istəyirəm ki, siz bizim 
mövqeyimizi biləsiniz. Bu mövqe mənim 
göstərişimlə artıq Azərbaycan hökuməti 
tərəfindən rəsmi açıqlanmışdır. Sizə bir 
daha deyə bilərəm ki, Türkiyə bizim üçün 
təkcə dost yox, qardaş ölkədir və türklər 
bizim qardaşlarımızdır. Beləliklə, bütün 
məsələlərdə biz onların yanında olacağıq. 

Toxunulası bir müsbət məsələ tap-
maq istəyirəm, amma əfsuslar olsun ki, 
tapa bilmirəm. Ola bilsin, biz ümid edirik 
ki, Yunanıstanın nisbətən bu yaxınlarda 
iqtidara gəlmiş yeni hökuməti əvvəlki 

hökumətin Azərbaycana qarşı siyasətini 
yenidən nəzərdən keçirəcək və biz 
təmasları bərpa edə, müsbət dinami-
ka yaradan məsələləri müzakirə edə 
bilərik. Lakin əlbəttə ki, bu, Yunanıstan 
hökumətinin siyasəti və mövqeyindən 
asılı olacaq. Bununla çıxışımı bitirirəm 
və sizə nəyin doğru olduğunu düşündü-
yünüzü söyləməyə imkan verirəm.

Səfir Nikolaos Piperiqkos: 
Zati-aliləri, Yunanıstan-Azərbaycan 
münasibətlərinin vəziyyəti ilə bağlı 
qeydləriniz üçün Sizə təşəkkürümü 
bildirirəm. Sizin dediklərinizi çox diqqətlə 
dinlədim və dediklərinizi hökumətimizə 
çatdıracağam. Lakin ötən il hökumət 
dəyişdi. Hökumətimizin bütün sektorlarla 
bağlı məşğul olası çoxlu məsələləri var. 
Bu hökumətin əhəmiyyətli dərəcədə 
əhatəsi var. Hesab edirəm ki, Yuna-
nıstanla Azərbaycanı birləşdirən daha 
çox şeylər var. Məsələn, beynəlxalq 
hüquqa hörmət. Çünki yaxşı məlumdur, 
Yunanıstan beynəlxalq hüququ uzun 
müddətdir ki, qətiyyətlə dəstəkləyir. 

Əlbəttə ki, bir neçə il bundan əvvəl 
əməkdaşlığımız yaxşı inkişaf etmişdir. 
Lakin yeni hökumət sizinlə əlaqə 

yaratmaq üçün daha yaxşı yolları tap-
maq məqsədilə zəruri olanı edəcəkdir. 
Həmçinin qeyd etmək istəyirəm ki, 
bizim fikrimizcə, sizin ölkəniz və bizim 
ölkəmiz üçtərəfli və ikitərəfli əməkdaşlıq 
aparan çox maraqlı ölkələrdir. Sizdə bu 
təcrübə zəngindir, sizdə hətta üçtərəfli 
diplomatiyanın nümunəsi var. Bizim də 
bir çox önəmli ölkələrlə, xüsusilə Şərqi 
Aralıq dənizi regionunda çox uğurlu 
üçtərəfli diplomatiyamız var. Biz həmişə 
beynəlxalq hüquqa tamamilə riayət 
edərək Azərbaycanla münasibətlərimizə 
zərər vurmamağa diqqət yetiririk və 
tərəfinizdən bunun Sizin üçün mümkün 
olduğu qədər qarşılığını görmək istərdik. 
Lakin düşünürəm ki, yeni hökumətimizə 
Sizin hökumətinizlə münasibətlərimizi 
yaxşılaşdırmağa imkan tapmaq 
üçün vaxt verildiyini nəzərə alaraq 
əməkdaşlığımızın gələcəyi daha yaxşı 
ola bilər. Hazırda bu qədər söyləyə 
bilərəm. 

Prezident İlham Əliyev: Təşəkkür 
edirəm.

